
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR MIRATIMIN E RREGULLAVE PËR FORMATET E STANDARTIZUARA PËR RAPORTIMET FINANCIARE TË PARTIVE POLITIKE, SUBJKETEVE ZGJEHDORE DHE RAPORTIMET E KONTROLLIT FINANCIAR NGA EKSPERTET KONTABËL 
Komisioni Qëndror i Zgjedhjeve në mbledhjen e datës 18.01. 2012, me pjesëmarrjen e:
Arben 

RISTANI-


Kryetar

Dëshira
SUBASHI-


Zv.Kryetare

Artan           
LAZAJ-



Anëtar

Hysen 

OSMANAJ-


Anëtar

Klement
ZGURI-


Anëtar

Pandeli
VARFI-                           
Anëtar

Shqyrtoi çështjen me 

Objekt: 
Për miratimin e rregullave për formatet e standartizuara për raportimet financiare të partive politike, subjekteve zgjedhore dhe raportimet e kontrollit finaciar të ekspertëve kontabël.

Baza Ligjore: 
Neni 21, pika 1, neni 91, pika 1, i ligjit nr 10019, datë 29.12.2008 “Kodi Zgjedhor i Republikës së Shqipërisë” neni 15/2, pika 2, gërma (a), neni 23, neni 23/2, pika 2  të ligjit nr. 8580, datë 17.02.2000, ndryshuar me ligjin nr. 10374, datë 10.02.2011 
KQZ pasi shqyrtoi dokumentacionin e paraqitur dhe dëgjoi diskutimet e perfaqësuesve të partive politike,

VËREN

Në mbështetje të nenit 91, pika, 1 i Kodit Zgjedhor, ekspertët kontabël të licensuar të emëruar nga KQZ për auditimin e fondeve të përftuara dhe të shpenzuara nga subjketet zgjedhore gjatë fushatës zgjedhore, duhet të paraqesin në KQZ raportin e  auditimit. Gjithashtu neni 15/2, pika 2, gërma a e ligjit nr. 8580, datë 17.02.2000, ndryshuar me ligjin nr. 10374, datë 10.02.2011,  përcakton se KQZ duhet të miratojë formatet e standartizuara për raprtimet financiare vjetrore. Për këtë KQZ duhet të miratojë një format standart për raportimin nga ekspertët kontabël lidhur me raportet vjetore financiare të partive politike dhe financat e fushatave zgjedhore të partive politike/subjekteve zgjedhore

Ky dokument përbën një udhëzues model për ekspertët kontabël të përzgjedhur sipas nenit 23/2 të Ligjit për Partitë Politike, për të kryer auditime të raporteve vjetore financiare të partive politike, dhe auditorët ekspertë të përzgjedhur sipas nenit 92 të Kodit Zgjedhor për të kryer auditimin e fondeve të siguruara dhe të shpenzuara nga subjektet zgjedhore në fushatat zgjedhore të tyre. Udhëzimet mbështeten në supozimin se vetë partitë prodhojnë si raporte vjetore financiare, ashtu dhe raporte për financat e fushatave zgjedhore të tyre, sipas formateve të ndara të dhëna nga KQZ; megjithëse raportet për financat e fushatave zgjedhore nuk janë një detyrim i përcaktuar shprehimisht në Kodin Zgjedhor, formati i këtyre raporteve duhet të konsiderohet si një standard i pranuar zyrtarisht kundrejt të cilit do të gjykohet raportimi i partisë politike/subjektit zgjedhor. 

Në bazë të nenit 23, pika 1 të nr. 8580, datë 17.02.2000, ndryshuar me ligjin nr. 10374, datë 10.02.2011, Partitë politike dorëzojnë raportet financiare një herë në vit pranë Komisionit Qendror të Zgjedhjeve. Kur viti raportues ka qenë edhe vit zgjedhjesh, raporti financiar vjetor duhet të paraqitet bashkë me raportin financiar përkatës për financat e fushatës zgjedhore të partisë.
Raporti financiar vjetor i partisë duhet të plotësohet në përputhje me parimet e kontabilizimit të rregullt. Në bazë të fakteve dhe rrethanave faktike dhe në pajtim me Ligjin për  Kontabilitetin dhe Pasqyrat Financiare, ai duhet të japë informacion për origjinën dhe përdorimin e fondeve, si dhe për aktivet dhe pasivet e partisë.

Për sa më sipër KQZ duhet miratojë një format të standartizuar për raportimin financiar vjetor nga partia politike

Në bazë të nenit 91, pika 2 të Kodit Zgjedhor, subjektet zgjedhore duhet të vënë në dispozicion të ekspertit kontabël të liçensuar të emëruar nga KQZ-ja ‘çdo informacion, dokumente apo të dhëna që kanë të bëjnë me financimin dhe shpenzimet e fushatës zgjedhore, sipas këtij Kodi. Për të siguruar njëtrajtshmëri në punën e auditorëve të pavarur, ka rëndësi që subjektet zgjedhore raportojnë në vazhdimësi jo vetëm lidhur me burimet e fondeve për fushatën zgjedhore të tyre (siç kërkohet nga neni 90, pika 1 i Kodit Zgjedhor për dhurimet private),por edhe lidhur me shpenzimet për fushatën zgjedhore.

Duhet nënvizuar se, për shkak të vështirësive të dallimit të dhurimeve të bëra për fushatat zgjedhore nga dhurimet e përgjithshme për një parti, ligji shqiptar është larg së qeni ideal në kërkesat e tij raportimin e dhurimeve për fushatat zgjedhore si kategori e dallueshme. Për këtë arsye, standardi i raportimit i përvijuar nga formati ynë kërkon që partitë të përfshijnë dhurimet që janë të fshehura nën kategorinë e ‘burimeve të veta’ të partive. Në aspektin e kufizimeve ligjore, qartazi raportimi i saktë i shpenzimeve ka rëndësi kyçe, për shkak të kufirit ligjor të shpenzimeve për fushatën.

Për kët ëKQZ duhet të miratojë një format të standartizuar për raportimin financiar nga partia politike lidhur me financimin dhe shpenzimet për fushatën zgjedhore
PËR KËTO ARSYE:
Mbështetur në nenin 21, pika 1, neni 91, pika 1, i ligjit nr 10019, datë 29.12.2008 “Kodi Zgjedhor i Republikës së Shqipërisë” neni 15/2, pika 2, gërma (a), neni 23, neni 23/2, pika 2  të ligjit nr. 8580, datë 17.02.2000, ndryshuar me ligjin nr. 10374, datë 10.02.2011 
VEND0SI:

1. Të miratojë rregullat për formatin  e standartizuar për raportimin nga ekspertët kontabël lidhur me raportet vjetore financiare të partive politike dhe financat e fushatave zgjedhore të partive politike/subjekteve zgjedhore, sipas lidhjes nr. 1, bashkëlidhur. 

2. Të miratojë rregullat për formatin e standartizuar për raportimin financiar vjetor nga partia politike, sipas lidhjes nr. 2, bashkëlidhur.
3. Të miratojë rregulla për formatin e standartizuar për raportimin financiar nga partia politike lidhur me financimin dhe shpenzimet për fushatën zgjedhore, sipas lidhjes nr. 3, bashkëlidhur.
Ky vendim hyn në fuqi pas botimit në Fletoren Zyrtare
Model 1 
Model 2 

Model 3
              ___________________________________________________________________________

                Nr. 3 i Vendimit
      Data 18.01.2012 e Vendimit      Ora  11.00 e vendimit

   Për miratimin e rregullave për formatet të standartizuara për raportimet financiare të partive politike, subjekteve zgjedhore dhe raportimet e kontrollit finnaciar të ekspertëve kontabël.

